
COP29 yeni texnologiyalara keçidi gündəmə gətirir
Bu gün iqlim dəyişikliyi problemi bütün dünyanı əhatə etdiyi üçün 

BMT-nin İqlim Dəyişikliyi üzrə Çərçivə Konvensiyasına 190-dan çox 
dövlət qoşulub. Bu dövlətlər müxtəlif konfrans və seminarlar keçirərək 
“yaşıl” enerMiyə keçidin reallaşmasına və atmosferə karbon qazının 
atılmasının azaldılmasına çalışırlar. Həyata keçirilən tədbirlər sırasında 
konvensiya tərəfdarlarının konfransı (Conference of the Parties (COP)) 
xüsusi önəm daşıyır. Sayına görə 29-cu konfrans (COP29) cari ilin noyabr 
ayında Bakıda keçiriləcək və bu tədbir ölkəmiz üçün mühüm xarakter 
daşıyır.

Azərbaycanın belə bir möhtəşəm təd-
birin keçirilməsi üçün seçilməsi təsadü-
fi deyil. İqlim dəyişmələrinin qarşısının 
alınması, ilk növbədə, istixana effektini 
törədən qazların atmosferə buraxılmasını 
ya sıfır səviyyəsinə endirilməsini, ya da 
əhəmiyyətli dərəcədə azaldılmasını tələb 
edir. Bu isə enerMi transformasiyanın əsas 
istiqaməti olan bərpaolunmayan ener-
Mi mənbələrindən (kömür, neft, qaz, torf, 
müxtəlif növ bitumlar və s.) bərpaolunan 
enerMiyə (günəş, külək, su axarları və s.) 
keçmək deməkdir. 

Beynəlxalq standartlara görə, trans-
formasiyanın vacib şərti enerMi səmərəli-
liyidir. Səmərəlilik hər vahid enerMinin is-
tifadəsi nəticəsində hansı dəyərdə ümumi 
daxili məhsul (ÜDM) istehsal olunduğuna 
əsaslanır. Bu zaman enerMi vahidi kimi 
bir kiloqram neftdə olan enerMidən istifa-
də olunur. Dünya Bankının hesabatlarına 
əsasən, Azərbaycanda 2003-cü ildə bir va-
hid enerMinin istifadəsi nəticəsində dəyəri 4 
dollar olan ÜDM istehsal olunurdu. Bey-
nəlxalq qurumun ən son dərc etdiyi mə-
lumatlara görə, ölkəmizdə bu rəqəm 11,6 
dollar təşkil edir. Bu isə son 20 ildə Azər-
baycanda enerMi səmərəliliyinin təxminən 
3 dəfə artdığını göstərir. Müqayisə üçün 
qeyd etmək lazımdır ki, bir vahid enerMinin 
istifadəsi nəticəsində ölkəmizdə 11,6 dəyə-
ri olan ÜDM yaradılırsa, qonşu Rusiyada 
bu rəqəm 5,3, İranda 5,3, Qazaxıstanda 
5,6 dollar təşkil edir. Azərbaycanın enerMi 
səmərəliliyi sahəsində əldə etdiyi göstərici 
Fransa (11,1 dollar), Yaponiya (11,8 dol-
lar), Macarıstan (11  dollar), Litva (11,8 
dollar) və digər inkişaf eləmiş ölkələrlə 
müqayisə edilə bilər.

EnerMi transformasiyası indeksinin he-
sablanmasında istifadə edilən digər göstə-
rici atmosferə atılan karbon qazının (CO2) 
emissiyasıdır. EnerMi səmərəliliyi ölkədə 
artdığından 2000-ci illə müqayisədə kar-
bon qazının emissiyası da 5 dəfəyə qədər 
azalıb.

Göründüyü kimi, enerMi keçidinə xid-
mət edən bütün istiqamətlərdə Azərbaycan 
sürətlə irəliləyır. Bu, öz ifadəsini ölkədə 
energetika infrastrukturunun tam yenilən-
məsi, enerMi təminatının yüksək səviyyə-
də və təhlükəsiz şəraitdə təmin edilmə-
si, sahəyə məqsədli investisiya və digər 

fəaliyyətlərdə tapıb. Azərbaycanın enerMi 
transformasiya sahəsində lider olması bu 
fəaliyyətlərin kompleks şəkildə həyata ke-
çirilməsinin nəticəsidir. Bu səbəbdən COP-
29 sessiyasının Bakıda keçirilməsi təsadüfi 
xarakter daşımır və ölkədə innovasiyaların 
inkişafı strategiyasının nəticəsidir.

AMEA-nın Coğrafiya İnstitutunun 
şöbə müdiri, coğrafiya elmləri doktoru 
Səid Səfərov “XQ”nin müxbiri ilə söhbə-
tində bu barədə danışaraq COP tədbirlə-
rinin əsas məqsədinin də atmosferdə kar-
bon qazının (CO2) miqdarını azaltmaqla 
qlobal istiləşməni məhdudlaşdırmaq və 
sənayeləşmədən əvvəlki dövrə nisbətən 
1,5 dərəcə Selsi artım həddindən çox yük-
səlməsinə imkan verməmək  olduğunu bil-
dirib. İqlimşünas alim COP (Conference 
of the Parties), yəni TərəÀərin Konfransı 
adlanan bu tədbirin ölkələrin qlobal iqlim 
dəyişikliyi mübarizəsindəki rolunu güc-
ləndirməyi hədəÀədiyini, Dubayda keçi-
rilən COP28 konfransında imzalanan qə-
rara əsasən, BMT-nin İqlim Dəyişiklikləri 
üzrə Çərçivə Konvensiyasının (UNFCCC) 
29-cu Konfransının bu ilin noyabr ayında   
Bakı şəhərində gerçəkləşəcəyini, habelə 
COP29-un iştirakçı ölkələr üçün yeni öh-
dəliklər götürmək və iqlim böhranını həll 
etmək üçün konkret addımlar atmaq üçün 
bir fürsət olacağını vurğulayıb.  

S.Səfərovun fikrincə,  COP29 gələcək 
nəsillər üçün əlverişli iqlim şəraitinin real-
laşdırılması baxımdan da qlobal əhəmiyyət 
daşıyır. Belə ki, adıçəkilən sammitin keçi-
rilməsi planetimizdə iqlim şəraitinin pis-
ləşməsinin qarşısının alınması, dünyamı-
zın təhlükəsizliyi, planetimizin ömrünün 
uzanması, eləcə də insanların sağlamlığı-
na, ərzaq məhsulları ilə bol təminatına yol 
açacağını şərtləndirən əsas vasitədir. Buna 
görə də, şübhəsiz ki, sözügedən sahədə atı-
lan addımlar gələcək nəsillər üçün bir sıra 
regional siyasi münaqişələrlə, ayrı-ayrı si-
yasi problemlərlə bağlı keçirilən tədbirlər-
dən daha əhəmiyyətlidir.

Alim qeyd edir ki, COP29  tədbiri 
Azərbaycan cəmiyyətində iqlim dəyişik-
liyi və ekoloMi problemlər haqqında maa-
riÀəndirmə səviyyəsini artıracaq. Təbii ki, 
belə bir hal vətəndaşların ekoloMi problem-
lərə qarşı daha məsuliyyətli davranış sər-
giləməsinə müsbət təsir göstərəcək, eyni 

zamanda, Yer kürəsində gələcək nəsillərə 
qlobal əhəmiyyətli dirçəliş prosesinə ge-
dən yolda cığır açacaq. Beləliklə, bu fay-
dalar həm dünyada   ekoloMi dayanıqlılığı  
artıracaq, həm də iqtisadi inkişafa əhəmiy-
yətli töhfələr verəcək.

S.Səfərovun sözlərinə görə, COP29 
konfransı zamanı Azərbaycan sahib oldu-
ğu zəngin mədəni irsini və gözəlliklərini 
dünyaya nümayiş etdirməklə yanaşı, eko-
loMi dayanıqlılıq və “yaşıl” texnologiyala-
rın inkişafı istiqamətində öz səylərini də 
dünya ictimaiyyətinə təqdim edə biləcək: 
“Sammitin keçirilməsi ölkəmizin qlobal 
iqlim siyasətində mühüm rol oynamaq və  
öhdəliklərini yerinə yetirmək üçün önəmli 
bir fürsət olacaq. Bu tədbir zamanı iqlim 
dəyişikliyi ilə mübarizə sahəsində qabaq-
cıl təcrübələr və yeni texnologiyalar təq-
dim ediləcək, eləcə də yerli icmaların və 
qeyri-hökumət təşkilatlarının iştirakının 
təşviqi diqqətdə saxlanılacaq. Bu, həm də 
Azərbaycanın “yaşıl” enerMiyə keçid sahə-
sində əldə etdiyi nəticələrdə müsbət də-
yişikliklərə gətirib çıxarcaq və beləliklə, 
“yaşıl” enerMinin dünya üzərində geniş is-
tifadəsi bir başa Yer kürəsinə təsir göstərə-
cək”.

İqlimşünas alim söhbətində qlobal is-
tiləşmənin ötən əsrin  90-cı illərindən son-
ra özünü daha qabarıq  büruzə verməyə 
başladığını, bunun isə bütün dünyada, xü-
susilə də Çin və Hindistanda iqtisadiyyatın 
sürətli inkişafı və bununla əlaqədar atmos-
ferə atılan karbon və digər istixana qazla-
rının miqdarının həddindən artıq dərəcədə 
artması ilə əlaqələndirib. O, bundan əlavə, 
kənd təsərrüfatı istehsalındakı artımların 
da iqlimə təsirsiz ötüşmədiyini, illərlə is-
tifadəsiz torpaqların əkin məqsədilə şum-

lanmasının yerin albedosunu azaltdığını, 
nəticədə günəşdən gələn şüaların daha 
çox udulmasına və temperaturun artması-
na səbəb olduğunu vurğulayıb. Alim, eyni 
zamanda, atmosferdə aerozolların konsent-
rasiyasının azalması və meşələrin qırılma-
sının da problemi daha da kəskinləşdirdi-
yini bildirib.   

S.Səfərov söhbətində hazırda dünyada 
enerMi istehlakının 17,9 faizi bərpaolunan 
enerMi mənbələrinin payına düşdüyünü xa-
tırladıb: “2018-ci ildə dünya üzrə bərpao-
lunan enerMi texnologiyalarına 296 milyard 
ABŞ dolları sərmayə yatırılıb. Bu sahə 
neft, qaz və ya kömür kimi təbii sərvətlərlə 
zəngin ölkələr arasında da trendə çevrilib, 
necə deyərlər, dövlət siyasətinin tərkib his-
səsi olub. 

Yeri gəlmişkən, qlobal istiləşmə, dün-
ya bazarlarında ənənəvi enerMinin qiymət 
dəyişikliyi, böhran və s. problemlər, həm-
çinin innovativ texnologiyaların əhəmiy-
yətinin cəmiyyət tərəfindən qəbul edilməsi 
təkcə Avstriya kimi ölkələrdə deyil, eləcə 
də bütün dünyada “yaşıl” enerMi  sektoru-
nun yaxın gələcəkdə sürətlə inkişaf edəcə-
yini bariz şəkildə nümayiş etdirir. Bu da, 
öz növbəsində,  gələcək nəsillərə töhfəsini 
verəcək.

Regional lider kimi mövqeyini güclən-
dirmək məqsədi olan Azərbaycan üçün isə 
COP29-a evsahibliyi etmək ölkənin ekolo-
Mi problemlərlə mübarizədə qlobal səylərə 
verdiyi töhfəni artırmağa təkandır. COP29 
konfransı həm də    respublikamızın bey-
nəlxalq arenada mövqeyini gücləndirəcək 
və iqlim dəyişikliyi ilə bağlı qlobal müza-
kirələrdə ölkənin rolunu artıracaq”.

S.Səfərov söhbətində keçən il COP28 
tədbirində  xüsusi fond yaradılmaqla 

 yoxsul ölkələrə yardım edilməsinin qəra-
ra alındığını, bununla da “Paris Sazişi”nin 
tələblərinin yerinə yetiriləcəyi təqdirdə iq-
lim dəyişikliyi ilə bağlı müəyyən uğurlara 
imza atılacağı əminliyini də bildirib. Alim 
COP28-dən ötən müddətdə bu istiqamətdə 
elə bir ciddi nəticə nəzərə çarpmadığı təəs-
süÀə vurğuladı və builki sammitdə qarşı-
ya yeni tələblər qoyula biləcəyini, fondun 
prinsiplərinin yenilənəcəyini də istisna et-
mədi. Bu konfransda veriləcək qərarların 
isə  planetimiz və gələcək nəsillər üçün atı-
lan uğurlar  addımlar olacağına əminliyini 
vurğulayıb.      

İqlimşünas alim COP29-un innovasiya 
və texnologiya sahəsinə də təsirsiz ötüş-
məyəcəyini xüsusi qeyd edib: “İstixana 
qazları emissiyasını 35 faiz azaltmağa ça-
lışmaqla “yaşıl” enerMidən istifadəni geniş-
ləndirmək yeni texnologiyalar tələb edir. 
Ənənəvi yanacağı birbaşa “yaşıl” enerMi ilə 
əvəzləmək mümkünsüzdür. Belə etsək, iq-
tisadiyyat çökər. Kompensasiya üçün “ya-
şıl” enerMidən istifadə etmək lazım olur. Al-
ternativ enerMinin ənənəvi yanacağın yerini 
tutması üçün böyük texnoloMi güc lazımdır. 
Məsələn, külək enerMisindən istifadə edil-
məsi barədə danışırıq. Amma anlamaq la-
zımdır ki, bu, söz ilə asandır. Bunun üçün 
yeni texnologiya, mexanizm, xüsusi ava-
danlıqlar zəruridir.

Mütəxəssisin sözlərinə görə, bunları 
gerçəkləşdirdikdən sonra isə həmin ava-
danlıqları daim təkmilləşdirmək lazımdır 
ki, onların faydalı iş əmsalı daha böyük 
olsun: “Məncə COP29 böyük töhfələrin-
dən birini elə texnologiya sahəsinə verə-
cək. Dünyamızın ildən-ilə müasirləşdiyi-
ni nəzərə alsaq, gələcək nəsillər üçün ən 
gözəl yatırım da məhz budur”.

Azərbaycan regionun “yaşıl” 
enerji xəritəsini formalaşdırır

Azərbaycan Dövlət Neft Şirkəti (SOCAR) BMT-nin İqlim Dəyişmələri üzrə 
Çərçivə Konvensiyasının TərəÀər Konfransının 29-cu sessiyasında (COP29) fəal 
iştirak edərək iqlim dəyişikliyinin təsirlərinin yumşaldılmasına dəstək olacaq   
tədbirlər və müzakirələr təşkil etməyi planlaşdırır. Bunu SOCAR-ın vitse-
prezidenti Əfqan İsayev mediaya   açıqlamasında deyib.

Digər milli və beynəlxalq neft şirkət-
ləri ilə birgə səylərin vacibliyini vurğu-
layan vitse-prezidentin sözlərinə görə, 
strateMi tərəfdaşlıqlar və perspektivli la-
yihələr vasitəsilə SOCAR gələcək nəsil-
lər üçün dayanıqlı gələcəyi təmin etməyi 
hədəÀəyir. “SOCAR strateMi mövqe tutur 
ki, regionun gələcək enerMi xəritəsinin for-
malaşmasında əsas rol oynasın”, – deyə o, 
əlavə edib. 

SOCAR-ın karbohidrogen və aşağı 
karbonlu biznes portfelini tarazlaşdırmaq 
məqsədilə ənənəvi neft-qaz müəssisəsin-
dən 2035-ci ilə qədər enerMi sahəsində 
şaxələndirilmiş lider şirkətə çevrilmək 

planları və addımları barədə məlumat 
verən Ə.İsayev təmsil etdiyi qurumun  
karbonsuzlaşdırmaya sadiqliyini vurğula-
yaraq emissiya səviyyəsini qlobal sənaye 
liderlərinin səviyyəsinə uyğunlaşdırmaq 
niyyətində olduğunu bildirib.

SOCAR-ın vitse-prezidenti deyib ki, 
hazırda SOCAR strateMi qlobal oyunçularla 
əməkdaşlıq edir, o cümlədən 2 günəş və 1 
külək elektrik stansiyası da daxil olmaqla 1 
qiqavat gücündə bərpaolunan enerMi mən-
bələrinin, həmçinin ekoloMi cəhətdən təmiz 
hidrogen istehsalına yönəlmiş 2 qiqavat 
gücündə dəniz külək enerMisi layihəsinin 
hazırlanmasına başlayıb.

Xəzər dənizinin dayazlaşması eyni sürətlə davam edərsə, yaxın gələcəkdə 
sahilyanı ölkələrin sosial-iqtisadi problemləri yaranacaq. Rusiya Elmlər 
Akademiyası P.P.Şirşov adına Okeanologiya İnstitutunun baş elmi işçisi, 
professor-okeanoloq Andrey Kostyanoy  bu barədə mediaya müsahibəsində 
bildirib. Professor daha sonra iqlim dəyişikliyinin Xəzərin səviyyəsinə birbaşa 
təsir göstərdiyini, dənizin su balansının dəyişdiyini vurğulayıb.  

Kostyanoy qeyd edib ki, dənizin su ba-
lansının əsas komponentini çayların axını 
təşkil edir. Təəssüf ki, hazırda çaylarda da 
azalma prosesi müşahidə olunur.   Səbəb 
isə onların su hövzələrinə düşən yağıntı-
ların miqdarının aşağı düşməsi,   havanın 
temperaturunun artması, eləcə də Xəzər 
dənizində buxarlanmanın güclənməsidir.

Professor-okeanoloqun sözlərinə görə,  

Xəzərin dayazlaşması problemində insan 
fəaliyyəti o qədər də böyük rol oynamır: 
“Xüsusilə, 1995-ci ildən – dəniz səviyyəsi-
nin daim azalmağa başladığı müasir dövr-
dən etibarən, iqlim faktorları ilə müqa-
yisədə Xəzərin dayazlaşmasında insan 
fəaliyyəti nəzərəçarpacaq dərəcədə az rol 
oynayır”.

Xəzər dənizinin dayazlaşmasının fə-

sadlarından danışan A.Kostyanoy vurğu-
layıb ki, bu tendensiya 5 sahilyanı dövlətə  
ciddi problem yaradacaq. “Əgər dayaz-
laşma hələ bir neçə onilliklər ərzində belə 
davam edərsə, gələcəkdə ekoloMi problem-
lərlə yanaşı, həlli zəruri olan sosial-iqti-
sadi problemlər də yaranacaq. Bunların 

arasında limanların və dəniz infrastruktu-
runun fəaliyyətinin pozulması, gəmi daşı-
malarının azalması kimi amillər də  var”, 
– professor-okeanoloq  qeyd edib. A.Kost-
yanoyun fikrincə, bu, gəlirlərin azalma-
sı, işsizlik, əmək miqrasiyası kimi sosial 
problemlərə gətirib çıxara bilər.

Noyabrda Bakıda keçiriləcək COP29-
dan gözləntiləri haqda danışan professor 
bu məsələ ilə bağlı mütəxəssislər arasında 
dialoqa əminliyini də vurğulayıb. “Ümid 
edirəm ki, iqlim sammiti Xəzər dənizinin 
dayazlaşması problemlərinə dair mütəxəs-
sislərin və qərar qəbul edən şəxslərin gö-
rüşlərinin keçirilməsi üçün mühüm plat-
formaya çevriləcək”, – deyə bildirib. 

Təmiz gələcəyin maliyyə təminatı
Millətlər Birliyi təşkilatının (“CommonZealth”) Baş katibi Patrisia Skotlend 

“Press Trust of India” nəşrinə müsahibəsində COP29-un  iqlim fəaliyyəti və 
maliyyələşdirmə arasında fərqi aradan qaldırmaq üçün yeganə şans olduğunu 
bildirib.  O, eyni zamanda, bunu ölkələr arasında etimadın bərpası və insanların   
həyat şəraitlərinin qorunması üçün vacib şərt kimi dəyərləndirib.

Baş katib iqlim dəyişikliyi problemi-
nin həlli istiqamətində ölkələrin birlikdə 
fəaliyyət göstərmələrinin zəruriliyini də 
qeyd edib və qlobal səviyyədə həll olma-
dan  bu problemin aradan qaldırılmasının 

mümkünsüzlüyünü diqqətə çatdırıb.     İn-
kişaf etmiş ölkələr və böyük istehsalçılar 
bu məsələni ciddi qəbul etməlidirlər. 

P.Skotlend daha sonra bildirib ki, iqlim 
böhranına tarixən cavabdeh olan inkişaf 

etmiş ölkələr 2009–2020-ci illərdə inkişaf 
etməkdə olan dövlətlərə iqlim dəyişikliyi-
nin öhdəsindən gəlməyə yardım göstərmək 
məqsədilə ildə 100 milyard ABŞ dolları 
ayırmağı vəd etmişdilər: “Lakin maliyyə 
yardımının əksəriyyəti kasıb ölkələrin borc 
yükünü artıraraq kreditlər şəklində verildi-
yi üçün bu məqsədə tam nail olunmayıb. 
Bu ölkələrin iqlim böhranı ilə effektiv mü-
barizə aparmaq üçün hazırda trilyonlarla 
dollar məbləğində maliyyə yardımına eh-
tiyacı var”.

İqlim dəyişikliyi Xəzərin  
problemlərini kəskinləşdirir

